
I1-Qorti :

Rat ir-rikors guramentat prezentat fid-29 ta” Jannar 2014 li jaqra hekk—

1. Illi s-socjeta” attrici hija kreditrici tal-konvenut fl-ammont ta’
tmienja u tletin elf sitt mija u sitt Euro u sebgha centezmi (€38,606.07)
rapprezentanti bilanc ta” prezz ta” frott u haxix mibjugh u kkonsenjat lis-socjeta’
konvenuta mis-socjeta” attrici fuq inkarigu tal-istess socjeta” konvenuta u dan kif
jirrizulta mill-anness statements (Dok. ‘ML2’— Dok. ‘ML1S8’);

2. 1lli I-imsemmi ammont huwa dejn cert, likwidu u dovut u, fil-fehma
tal-istess socjeta” attrici jikkonkorru l-elementi preskritti mill-Artikoli 167 sa 170
tal-Kap. 12 tal-Ligijiet ta” Malta, sabiex din il-kawza tigi deciza bid-dispensa tas-
smigh, billi fil-fehma tal-istess socjeta” attrici, il-konvenut m ghandu I-ebda
eccezzjoni xi jressaq kontra t-talba ghall-hlas tal-imsemmi ammont.

3. Illi ghalkemm is-socjeta” konvenuta giet interpellata ripetutament
sabiex thallas l-imsemmi ammont hija baqghet inadempjenti u ma hallsitx.

4. Dawn il-fatti huma maghrufa lill-esponenti personalment.

5. Ghalhekk kellha ssir din il-kawza.

1lli ghalhekk, ghar-ragunijiet premessi s-socjeta” attrici titlob bir-rispett lil
din [-Onorabbli Qorti sabiex, prevja i jinghataw id-dikjarazzjonijiet u [-
provvedimenti kollha opportuni:

1. Tiddeciedi din il-kawza bid-dispensa tas-smiegh, ghall-finijiet tal-
Artikoli 167 sa 170 tal-Kapitolu 12 tal-Ligijiet ta”™ Malta;,

2. Tikkundanna lis-socjeta” konvenuta thallas [-ammont ta” tmienja u
tletin elf sitt mija u sitt Euro u sebgha centezmi (€38,606.07) rapprezentanti
bilanc ta” prezz ta” frott u haxix mibjugh u kkonsenjat lis-socjeta” konvenuta mis-
socjeta” attrici fuq inkarigu tal-istess socjeta” konvenuta u dana kif jirrizulta
mill-anness statements (Dok. ‘ML2’— Dok. ‘ML18’).

Bl-ispejjez, inkluzi dawk tal-ittra ufficjali mibghuta fit-2 ta” Ottubru 2013,
il-mandat ta” Sekwestru Kawtelatorju kontestwalment ipprezentat fl-ismijiet
premessi, u l-imghaxijiet legali sal-jum tal-effettiv pagament, kontra s-socjeta’
konvenuta li hi minn issa ngunta ghas-subizzjoni taghha.

Rat 1d-dikjarazzjoni guramentata tal-kumpannija attrici, I-lista tax-xhieda
ndikati minnha u l-elenku ta® dokumenti esebiti mar-rikors guramentat.

Rat il-verbal tal-udjenza tal-lum.

Rat in-nota li -kumpannija attrici pprezentat illum, fejn irriduciet it-talba
taghha ghall-ammont ta’ sebgha u tletin elf, sitt mija u sitt Euro u seba’
centezmi (€37,606.07), bl-imghax legali mill-1 ta' Dicembru 2012.

Rat in-nota prezentata llum wukoll fejn il-kumpannija konvenuta
ammettiet it-talba attrici kif ridotta.

Ghaldaqgstant, fuq ammissjoni tal-kumpannija konvenuta tal-
ammont kif ridott mill-kumpannija attrici, taqta” u tiddeciedi din il-
kawza billi:

(1) Tastjeni milli tiehu konjizzjoni ulterjuri tal-ewwel talba;

(2) Riferibbilment ghat-tieni talba, tikkundanna  lill-
kumpannija konvenuta thallas l-ammont ridott ta” sebgha u tletin elf,
sitt mija u sitt Euro u seba’ centezmi (€37,606.07) rapprezentanti bilanc
ta’ prezz ta’ frott u haxix mibjugh u kkonsenjat lill-kumpannija
konvenuta mill-kumpannija attrici fuq inkarigu tal-istess kumpannija
konvenuta, bl-imghax legali mill-1 ta' Dicembru 2012;

(3) Tikkundanna lill-kumpannija konvenuta sabiex thallas 1-
ispejjez kollha tal-kawza.

